
Diwedd cyfnod i Ysgol Ystagbwll 

 

Roedd cyn ddisgyblion a staff ymysg y cannoedd a ddaeth i ddiwrnod agored Ysgol Wirfoddol a Reolir 

Ystagbwll i ddathlu diwedd cyfnod.  

Gydag ysgol y pentref - sydd wedi bod ar agor ers y 1840au - yn ymuno ag Ysgol Gynradd Gymunedol 

Orielton ac Ysgol Wirfoddol a Reolir Angle i greu Ysgol newydd Wirfoddol a Reolir yr Eglwys Yng 

Nghymru y Penrhyn, roedd y gymuned leol yn awyddus i nodi ei bod yn cau.  

Roedd y diwrnod agored yn achlysur i'w gofio, gyda chyn deuluoedd a theuluoedd presennol Ystagbwll yn 

ymuno i hel atgofion  dros ddeunyddiau o'r archif, ffotograffau a memorabilia.  

Fe dywynnodd yr haul drwy'r dydd, a chafwyd perfformiadau gwych gan gôr yr ysgol ac arwerthiant o rai 

o hen ddodrefn a memorobilia'r ysgol. Fe wnaeth aelodau o'r Gymdeithas Rieni ac Athrawon  ddarparu te 

hufen ar gyfer y gynulleidfa.  

Ymhlith y rheiny oedd yn bresennol oedd y cyn benaethiaid, Kevin Phelps, Peter Evans, Jane Rees a Lyn 

Childs ynghyd â'r pennaeth presennol, Clive Condon.  

Gwnaethpwyd y diwrnod hyd yn oed yn fwy arbennig am i Wobr Baner Werdd ar gyfer Ysgolion Eco gael 

ei chyflwyno i'r ysgol gan Kiri Howell o Cadwch Gymru'n Daclus.  

Dywedodd Mrs Sandra Bryant, Arweinydd  Sylfaen Ysgol Wirfoddol a Reolir Ystagbwll:  

"Mae pawb yn ein cymuned yn hynod falch o Ysgol Ystagbwll, a phopeth y mae wedi'i gyflawni dros y 

blynyddoedd.  

"Roedd hi'n syfrdanol gweld y cannoedd o ddisgyblion, rhieni, teuluoedd, staff a ffrindiau a ddaeth i 

ddathlu gyda ni yn ein Diwrnod Agored. Roedd hi'n hyfryd gallu arddangos cymaint o femorabilia sy'n 

gysylltiedig â hanes yr ysgol.  

"Hoffwn ddiolch i bawb a helpodd i wneud y diwrnod yn achlysur bythgofiadwy."  

Penawdau 

Y Pennaeth presennol, Clive Condon (ar y dde), gyda thri o'i ragflaenwyr (o'r chwith): Kevin Phelps, Peter 

Evans a Mrs Jane Rees.  

Cyn bennaeth arall, Lyn Childs.  

Aelodau o'r Clwb Eco gyda'u baner.  

